
[bookmark: _Hlk210990869]ՀՀ Վայոց ձորի մարզի Եղեգնաձոր քաղաքի ՀՀ դատական դեպարտամենտի շենքը (հասցեն՝ քաղաք Եղեգնաձորի Միկոյան փողոցի 23) եռահարկ երկաթբետոնե կոնստրուկցիայով 1297,20 ընդհանուր մակերեսով շինություն է, հողատարածքի մակերեսը՝ 0,2 հա, որը կառուցվել է 2011 թվականին։ Նկուղային հարկը ծառայում է որպես նկուղ, մյուս մասը՝ ձերբակալվածների համար նախատեսված հատված, առաջին հարկում առկա է թվով երկու նիստերի դահլիճ, հինգ աշխատասենյակ և սպասարկման հատված, երկրորդ հարկում առկա է 13 աշխատասենյակ և սպասարկման հատված։ Շինությունը գտնվում է բավարար վիճակում, սակայն ունի ընթացիկ նորոգման կարիք։
Հիմք ընդունելով ՀՀ դատական դեպարտամենտի ղեկավարի 30․09․2025թ․ թիվ ԴԴ/4151-25 գրությունը՝ ՀՀ ներքին գործերի նախարարության կողմից մշակվել է «Տարածք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է պետական սեփականություն հանդիսացող գույքը՝ Վայոց ձորի մարզի քաղաք Եղեգնաձորի Միկոյան փողոցի 23 հասցեում գտնվող դատական դեպարտամենտի նստավայրի 1297,20 քմ ընդհանուր մակերեսով շինությունը, 31.6 քմ մակերեսով պարիսպը, 0,2 հա մակերեսով հողամասը՝ 133,079,145 դրամ շուկայական մոտարկված կադաստրային արժեքով (ներառյալ՝ անբաժանելի մաս հանդիսացող գույքը՝ մասնավորապես, օդափոխության և օդորակման, ջեռուցման, տեսահսկման, հակահրդեհային և ահազանգման համակարգը, որը ներկառուցված է, գույքագրման արդյունքում հանձնող-ընդունող հանձնաժողովի կողմից քանակապես կներառվեն ակտում) հետ վերցնել ՀՀ դատական դեպարտամենտից ու ամրացնել ՀՀ ներքին գործերի  նախարարությանը:
ՀՀ ներքին գործերի նախարարության ոստիկանության գվարդիայի Եղեգնաձորի պահպանության բաժինը ներկայումս իր գործունեությունն իրականացնում է Եղեգնաձորի միջնակարգ դպրոցի շենքում հատկացված տարածքում։ ՀՀ ներքին գործերի նախարարության փրկարար ծառայության Վայոց ձորի մարզային փրկարարական վարչության շենքը չորս հարկանի, 1049,47 ք/մ ընդհանուր մակերեսով շինություն է,  հողատարածքի մակերեսը՝ 0,150 հա, որը տեղակայված է Վայոց ձորի մարզի քաղաք Եղեգնաձոր Շահումյան 22 հասցեում։ Շինությունը գտնվում է անմխիթար և վթարային վիճակում, անձրևաջրերը լցվում են շենք՝ ստեղծելով խոնավ միջավայր։ ՀՀ ներքին գործերի նախարարության ոստիկանության Վայոց ձորի մարզի օպերատիվ կառավարման կենտրոնը տեղակայված է ոստիկանության համայնքային ոստիկանության գլխավոր վարչության Եղեգնաձորի բաժնի (հասցեն՝ Վայոց ձորի մարզ, քաղաք Եղեգնաձոր, Միկոյան 18) 3-րդ հարկում՝ զբաղեցնելով հինգ աշխատասենյակ։ ՀՀ կառավարության որոշման նախագծի ընդունումից հետո նախատեսվում է նշված ստորաբաժանումները տեղափոխել հատկացվող տարածք՝ բարվոք պայմաններում աշխատանքային գործունեությունը շարունակելու նպատակով։
«Տարածք հետ վերցնելու և ամրացնելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
Որոշման նախագիծը բխում է ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված Հավելված 1-ի «Տարածքային կառավարման և ենթակառուցվածքների նախարարություն» բաժնի 100-րդ՝ «Պետության գործառույթների իրականացման համար անհրաժեշտ և օտարման ոչ ենթակա պետական գույքի կազմի և կառուցվածքի սահմանում» կետից։  

 ՀՀ ներքին գործերի նախարարություն
